
Anotatsiya: Ushbu maqolada uch fazali kuch transformatorini energiya 

tizimining eksplutatsion rejimlarda ishlash xususiyatlarini Matlab(Simulink) dasturi 

orqali ko‘rib chiqamiz 

Kalit so‘zlar: aktiv qarshilik, induktiv qarshilik, nominal tok, nominal quvvat. 

 

Kuch transformatori energiya tizimining koʻp jihatdan nochiziqli elementi boʻlib, 

shuning uchun transformator ishlash xususiyatlarini hisobga olish zarurati yuzaga 

kelganida uning turli ekspluatatsion rejimlarda ishlashi paytida magnitlanishning 

nochiziqli xarakteristikasiga (tavsifiga) ega boʻlish talab etiladi. Bu holda 

yaratilayotgan modelda transformator oʻzagining magnitlanish egri chizigʻi oʻzakning 

oqim ilashishi 𝜓 = 𝑓(𝐼𝜇) va magnitlanish toki Iµ orasidagi mavjud bogʻliqlik 

(boʻlakli-chiziqli) koʻrinishida berilishi shart. Umumiy koʻrinishda xarakteristikani 

(tavsifni) quyidagi rasmda tasvirlangan koʻrinishda taqdim etish mumkin. 

Transformatorning barqaror ishlash rejimida oqimlar ilashishining amplitudali qiymati 

va transformator o‘zagining to‘yinishi ko‘rsatilgan. 

Davomli nosimmetriya rejimlarini modellashtirishda transformator energiya 

isteʼmoli parametrlari oʻzgarishi sababli oʻrnatilgan ish rejimida boʻlmaydi deb faraz 

qilinganligi sababli, modelni shakllantirish maqsadida Three-phase Transformer (Two 

Windings) oʻzagini toʻyintirishni hisobga olib uch fazali va ikki chulgʻamli 

transformator qoʻllanadi.  

Shunday qilib, tavsifni (xarakteristikani) qurish uchun transformatorning 

chulgʻam oʻramlari soni, magnit oʻtkazgich kesimi, magnit kuch chizigʻi uzunligi kabi, 

odatda, ishlab chiqaruvchi zavodlar tomonidan taqdim etiladigan hujjatlarda 

koʻrsatilmaydigan geometrik parametrlariga ega boʻlish yoki maʼlumotnomalar 

berilgan qiymatlardan foydalanish talab etiladi.  

Muhandislik yoʻnalishidagi masalalarni hal qilishda Simulink Matlab 

kutubxonalaridan energiya tizimining istalgan element modellaridan foydalanishda 

asosiy muammo ishlatilayotgan bloklar yoki modellar parametrlarining 

“avvalboshdan” (po umolchaniyu) berilgan parametrlardan chetlashgan holida ham 

toʻgʻri va ishonchli ishlashi boʻlib hisoblanadi. Bu holat shu bilan bogʻliqki, 

SimPowerSystems paketining kuch transformatorlarini qoʻllagan holdagi namoyish 

etiladigan namunalari sinchiklab tanlangan boʻlib, ana shu bloklardan osonlik bilan 

foydalanish mumkinligi toʻgʻrisida tasavvur hosil qiladilar 

Transformator modelida uning magnit oʻtkazgichi toʻyinish jarayonini hisobga 

olish uchun Saturable core parametri qarshisiga tegishli belgi qoʻyish lozim. Bunday 

holda Parameters qoʻyilmasida magnitlanish zanjirining faqat aktiv (faol) qarshiligi 

Magnetization resistance ni koʻrsatishga yoʻl qoʻyiladi. Agar magnit oʻtkazgichning 

toʻyinish jarayonini hisobga olish zarurati boʻlmasa, unda transformator ish rejimini 

modellashtirish uchun qoʻshimcha ravishda ind Magnetization inductance 

magnitlanish zanjiri induktivligi qiymatini koʻrsatib oʻtish lozim.. 

